
ეკონომიკური განვითარება


1. დასაქმება
დასაქმება და შესაბამისად, მოსახლეობისთვის ძლიერი და სრულფასოვანი სოციალურ-ეკონომიკური გარანტიების სისტემის შექმნა, წარმოადგენს მთავრობის ოთხპუნქტიანი გეგმის ერთ-ერთ უმთავრეს პრიორიტეტს და ქვეყანაში დაგეგმილი და განხორციელებული ეკონომიკური პოლიტიკის ძირითად საფუძველს.
ამდენად, შემდგომი წლებისთვის დასაქმების ხელშეწყობის მიზნით გადამწყვეტი მნიშვნელობა ენიჭება ზესტაფონის მუნიციპალიტეტში ადგილობრივი ბიზნესგარემოს სრულყოფას, ახალი პროექტების ხელშეწყობას და უკვე არსებული საწარმოო პოტენციალის მაქსიმალურ განვითარებას. ამ მხრივ განსაკუთრებული მნიშვნელობა ენიჭება საქართველოს ეკონომიკისა და მდგრადი განვითარების სამინისტროსა და საქართველოს სოფლის მეურნეობის სამინისტროს ეგიდით განხორციელებული სახელმწიფო პროგრამების (პროგრამა „აწარმოე საქართველოში“, „მიკრო და მცირე მეწარმეობის მხარდაჭერის პროგრამა“, პროგრამა „დანერგე მომავალი“, „შეღავათიანი აგროკრედიტის პროგრამა“) მაქსიმალურ ხელმისაწვდომობას,რომელიც ქმნის შესაძლებლობას ახალი, პოტენციური ბენეფიციარები, მათ შორის ზესტაფონის მუნიციპალიტეტის მოსახლეობა, ფერმერები და მეწარმეები ჩაერთონ ამ პროგრამებში და მაქსიმალური სარგებელი მიიღონ სახელმწიფოს მიერ უზრუნველყოფილი ამ მექანიზმის გამოყენებით.
2016 წლის მონაცემებით, ზესტაფონის მუნიციპალიტეტის მოსახლეობა სულ შეადგენს 57 ათას 500 კაცს. მათ შორის ქალაქის მოსახლეობა არის 20 ათას 800 კაცი, ხოლო სოფლად 36 ათას 700 კაცი ცხოვრობს.
დასაქმებულთა სტატისტიკა ზესტაფონის მუნიციპალიტეტისთვის არის შემდეგი: 2014 წელი - 9063 კაცი, 2015 წელი - 8937 კაცი. მათ შორის დაქირავებით დასაქმებულების სტატისტიკა: 2014 წელი - 8601 კაცი, 2015 წელი - 8075 კაცი. ამასთან, დაქირავებით დასაქმებულთა შრომის საშუალო თვიური ანაზღაურება 2015 წლის მონაცემებით შეადგენს 761,8 ლარს (670,4 ლარი 2014 წელი).
ზესტაფონის მუნიციპალიტეტის ტერიტორიაზე სულ რეგისტრირებული სამეწარმეო ორგანიზაციებისა და სამეურნეო სუბიექტების რაოდენობა არის 9049 ერთეული, მათ შორის აქტიური ორგანიზაცია არის 2902.
პროდუქციის გამოშვების მაჩვენებელი ზესტაფონის მუნიციპალიტეტისთვის არის: 2014 წელი - 454,1 მლნ. ლარი, 2015 წელი - 469,3 მლნ. ლარი. სულ ბრუნვის მაჩვენებელი კი, შეადგენს: 2014 წელი - 530,8 მლნ. ლარი, 2015 წელი - 555,5 მლნ. ლარი.
ამ სტატისტიკური მონაცემების შემდგომ წლებში ზრდა მნიშვნელოვან წილად იქნება დამოკიდებული ერთის მხრივ, მეწარმეობისა და სოფლის მეურნეობის განვითარების მხარდამჭერი სახელმწიფო პროგრამების წარმატებით განხორციელებაზე და მეორეს მხრივ, თავად მუნიციპალიტეტის ფერმერებისა და მეწარმეების აქტიურ ჩართულობასა და მონაწილეობაზე აღნიშნულ პროექტებში.

2. საჯარო ფინანსები (ქრონოლოგიურ ჭრილში ტრანსფერების დინამიკა, ადგილობრივი მოსაკრებლები, სხვა შემოსავლები)
ადგილობრივი საბიუჯეტო შემოსავლების მობილიზაციასა და ეფექტიანი ხარჯვითი პოლიტიკის განხორციელებას გადამწყვეტი მნიშვნელობა გააჩნია მუნიციპალიტეტის სოციალ-ეკონომიკური განვითარების საქმეში (დანართი #1).
ზესტაფონის მუნიციპალიტეტში საბიუჯეტო პოლიტიკის ოპტიმიზაციის (შემოსავლების მობილიზაცია/ხარჯვითი კომპონენტი) კუთხით ბოლო წლებში ორი საყურადღებო და მნიშვნელოვანი ტენდენცია შეიმჩნევა:
· იზრდება ადგილობრივი ბიუჯეტის გრანტების მოზიდვის მაჩვენებლია - მაგალითად, თუ 2013 წლის მონაცემებით, ზესტაფონის მუნიციპალიტეტის მოზიდული გრანტები იყო3 მლნ. 663 ათას ლარს შეადგენდა, 2016 წლის მდგომარეობით, საბიუჯეტო ხარჯების მუხლმა 5 მლნ. 470 ათას ლარს გადააჭარბა (ზრდა 49%).
· იზრდება ადგილობრივი ბიუჯეტის საკუთარი შემოსავლების მუხლში გეგმის შესრულების მაჩვენებელი ყოველ წელს მაღალია - მაგალითად,  2013 წელს ზესტაფონის მუნიციპალიტეტის ბიუჯეტის საკუთარი შემოსავლების შესრულება იყო 134%, 2016 წლის მდგომარეობით, საკუთარი შემოსავლები საბიუჯეტო შემოსავლები  117%-ით შესრულდა, რაც ნიშნავს, რომ ბიუჯეტში მუდმივად ხდება დაგეგმილზე მეტი თანხები მობილიზება, რაც იძლევა მეტი პროექტების შესრულების შესაძლებლობას.
აღნიშნული ზრდის ტენდენციის შენარჩუნება და ცენტრალური ბიუჯეტიდან განსახორციელებელი სატრანსფერო პოლიტიკის ეფექტიანობის უზრუნველყოფა საშუალებას მოგვცემს ზესტაფონის მუნიციპალიტეტში ადგილობრივი საბიუჯეტო პროცესი შემდგომ წლებში კიდევ უფრო მეტად შედეგზე ორიენტირებული გავხადოთ და საბიუჯეტო პროგრამული პრიორიტეტების დაფინანსება, მათ შორის სოციალური დაცვისა და განათლების, ადგილობრივი ინფრასტრუქტურისა და კომუნალური მეურნეობის მოწესრიგების მიმართულებებით მნიშვნელოვნად გაიზარდოს.
საქართველოს ფინანსთა სამინისტროს მიერ, მუნიციპალიტეტის ტერიტორიაზე 2018-2021 წლებში განსახორციელებელი ინფრასტრუქტურული პროექტების დასაფინანსებლად გამოყოფილი იქნება 19,7 მლნ. ლარი. მათ შორის, 2018 წელს - 4,5 მლნ. ლარი, 2019 წელს - 4,8 მლნ. ლარი, 2020 წელს - 5 მლნ. ლარი და 2021 წელს - 5,3 მლნ. ლარი.
მუნიციპალიტეტის ეკონომიკური განვითარებისათვის აუცილებელ პირობას წარმოადგენს მუნიციპალური ინფრასტრუქტურის შემდგომი გაუმჯობესება.  აღნიშნული მიმართულება ბიუჯეტის ერთ-ერთ მთავარ პრიორიტეტს წარმოადგენს 2018-2020 წლებისთვის. პრიორიტეტის ფარგლებში გაგრძელდება სასმელი წყლის და საკანალიზაციო სისტემების მოწყობა-რეაბილიტაცია, საგზაო ინფრასტრუქტურის მშენებლობა-რეაბილიტაცია, დასასვენებელი პარკების კეთილმოწყობა, გარე განათების მოწყობა და რეაბილიტაცია. მუნიციპალური ინფრასტრუქტურის მშენებლობისა და რეაბილიტაციის გარდა, პრიორიტეტის ფარგლებში განხორციელდება არსებული ინფრასტრუქტურის მოვლა-შენახვა და დაფინანსდება მის ექსპლოატაციასთან დაკავშირებული ხარჯები.

3. სოფლის მეურნეობა (მიწის ფონდი, სახნავ-სათესი, საძოვარი, სოფლის მეურნეობის დარგები, კოოპერატივები, მელიორაცია და სხვა)
იმის გათვალისწინებით, რომ სოფლის მეურნეობა ზესტაფონის მუნიციპალიტეტისათვის მნიშვნელოვანი სოციალ-ეკონომიკური დატვირთვის მატარებელია, დიდი როლი ენიჭება სწორად განხორციელებულ სასოფლო-სამეურნეო პოლიტიკასა და იმ სახელმწიფო პროექტების სრულფასოვან, ეფექტიან განხორციელებას, რომლებიც სასოფლო-სამეურნეო ეკონომიკური აქტივობის ზრდას და სოფლად მწარმოებლურობის გაზრდას, ახალი სამუშაო ადგილების შექმნასა და ადამიანების დასაქმებას ემსახურება.
ამ თვალსაზრისით, მეტად მნიშვნელოვანია და ერთ-ერთ პრიორიტეტს წარმოადგენს სახელმწიფოს მიერ სამელიორაციო სამუშაოების განხორციელების სწორად დაგეგმვა და განსაკუთრებით, წყალუზრუნველმყოფი მიწის ფართობების ზრდის უზრუნველყოფის საკითხი. 2013-2017 წლებში ზესტაფონის მუნიციპალიტეტში მნიშვნელოვნად გაიზარდა წყალუზრუნველყოფილი მიწის ფართობი (2012 წელს - 150 ჰა. 2017 წელს - 1100 ჰა.).
განვლილ ოთხწლიან პერიოდში, მელიორაციაზე დახარჯული თანხების ოდენობამ 4,3 მლნ. ლარი შეადგინა. ამასთან, მხოლოდ მომდევნო 2018-2019 წლებში მუნიციპალიტეტში სამელიორაციო სამუშაოებისთვის განსაზღვრულია დამატებითითანხების მობილიზება.
2013-2017 წლებში ზესტაფონის მუნიციპალიტეტში გაცემული შეღავათიანი აგროკრედიტების მოცულობამ 3,53 მლნ. ლარი შეადგინა და ამ პერიოდში შეღავათიანი აგროკრედიტით ისარგებლა 45-მა ბენეფიციარმა.
შეღავათიანი აგროკრედიტის პროგრამით გათვალისწინებული აქტივობები შემდგომ წლებშიც გაგრძელდება, რაც მუნიციპალიტეტის ტერიტორიაზე მოქმედ მეწარმეებსა და ფერმერებს საშუალებას მისცემს განახორციელონ ყველა საინტერესო ბიზნესპროექტი და შექმნან ახალი სამუშაო ადგილები.
სახელმწიფო პროგრამის „დანერგე მომავალი“ ფარგლებში განხორციელდა 5 პროექტი. 
მნიშვნელოვანია სასოფლო-სამეურნეო კოოპერატივების ხელშეწყობის პროგრამის კიდევ უფრო გაფართოება და ამ მიზნით ზესტაფონის მუნიციპალიტეტში დამატებითი ბენეფიციარების მოძიება ახალი სასოფლო-სამეურნეო კოოპერატივების შექმნის მიზნით და მათი აქტიური ჩართულობის უზრუნველყოფა. დღევანდელი მდგომარეობით, ზესტაფონის მუნიციპალიტეტში ფუნქციონირებს 12 სასოფლო-სამეურნეო კოოპერატივი, რომელშიც ჯამში გაერთიანებულია 136 ფერმერი (მეპაიე). კოოპერატივებში ჯამურად მოზიდული იქნა დამატებითი კაპიტალი 830 ათას  ლარზე მეტი ოდენობით. სასოფლო-სამეურნეო კოოპერატივების მიერ დამუშავებულმა მიწის ფართობმა ჯამურად 16 ჰა. შეადგინა.
მცირემიწიან ფერმერთა ხელშეწყობის სახელმწიფო პროგრამის ფარგლებში, მუნიციპალიტეტის ტერიტორიაზე დამუშავდა 12 ათასზე მეტი ჰა. მიწის ფართობი და ამ მიზნით გამოყოფილი იქნა 6,9 მლნ-ზე მეტი ლარი.
გაიზარდა ერთწლიანი და მრავალწლიანი სასოფლო-სამეურნეო კულტურების ნათესი ფართობები: ერთწლიანი კულტურების ფართობი - 4000 ჰა-დან (2012 წელს) 5160 ჰა-მდე (2016 წელს) და მრავალწლიანი კულტურების ფართობი - 3344 ჰა-დან (2012 წელს) 3978 ჰა-მდე (2016 წელს).
მთლიანად იმერეთის რეგიონში, „შეღავათიანი აგროკრედიტის“ სახელმწიფო პროგრამის ფარგლებში 2018-2021 წლებში დაახლოებით 60 მლნ. ლარის ოდენობის დაფინანსება გაიცემა და სავარაუდოდ დამატებით 500 ახალი სამუშაო ადგილი შეიქმნება. მათ შორის, უშუალოდ ზესტაფონში დაახლოებით 3 მლნ. ლარზე მეტი და დამატებით 50 ახალი სამუშაო ადგილი.
ამჟამად, მიწის რეგისტრაციიის სახელმწიფო პროგრამის ფარგლებში, მიმდინარეობს სასოფლო-სამეურნეო დანიშნულების მიწების რეგისტრაცია გამარტივებული წესით.  განხორციელდა საკანონმდებლო ცვლილებები,  რომლის მიზანია იმ სირთულეების აღმოფხვრა, რომლებსაც მიწის ნაკვეთით მოსარგებლეები ქონების რეგისტრაციის პროცესში აწყდებოდნენ.  რეფორმის ფარგლებში, საკადასტრო აზომვითი ნახაზების საფასურს მიწის ნაკვეთით მოსარგებლეები არ იხდიან და ამ საფასურს ამზომველებს უნზღაურებს სახელმწიფო ქონების ეროვნული სააგენტო.
2013 წლიდან მნიშვნელოვნად გაიზარდა ღონისძიებები ცხოველთა ჯანმრთელობის დაცვის მიმართულებით. მუნიციპალიტეტში სახელმწიფო პროგრამის ფარგლებში, ცხოველებს უფასოდ უატრადება პროფილაქტიკური და იძულებითი ვაქცინაცია შემდეგ დაავადებებზე: თურქული, ჯილეხი, ცოფი, წვრილფეხა პირუტყვის ჭირი, ცხვრისა და თხის ყვავილი, მსხვილფეხა პირუტყვის ნოდულარული დერმატიტი, ბრუცელოზი, სეროლოგიური კვლევები: ბრუცელოზზე, ცოფზე, თურქულის სტრუქტურულ და არასტრუქტურულ ცილებზე. ცხოველებისა და სადგომების დამუშავება ინსექტოაკარიციდული პრეპარატებით ყირიმ-კონგოს ეპიდემიოლოგიურ კერებში.
სურსათის ეროვნული სააგენტოს და ჯანდაცვის ორგანოების ერთობლივი პრევენციული ღონისძიებების შედეგია ის, რომ უკვე მესამე წელია ქვეყანაში ადამიანის ცოფით დაავადების შემთხვევა არ დაფიქსირებულადა საგრძნობლად შემცირდა ადამიანის ჯილეხით დაავადების შემთხვევები.
ცხოველთა ჯანმრთელობის დაცვის მიზნით გატარებულმა ღონისძიებები ხელს უწყობს მეცხოველეობის დარგის სტიმულირებას და საექსპორტო პოტენციალის ზრდას, რაც საბოლოო ჯამში, ქვეყნის ეკონომიკასა და ფერმერების შემოსავლებზე დადებითად აისახება.


4. ინფრასტრუქტურული პროექტები (შიდა და ეროვნული გზები, ხიდები, ნაპირსამაგრი სამუშაოები, წყალმომარაგება)
ინფრასტრუქტურის სრულყოფა და განვითარება მთავრობის ოთხპუნქტიანი გეგმისა და ქვეყნის სივრცითი განვითარების კონცეფციის ერთ-ერთ უმნიშვნელოვანეს ქვაკუთხედსა და პრიორიტეტს წარმოადგენს. ამ მხრივ, ბუნებრივია, არც ზესტაფონის მუნიციპალიტეტი წარმოადგენს გამონაკლისს და როგორც მიმდინარე, ისე შემდგომ წლებში, განსაკუთრებული აქცენტი მუნიციპალიტეტში არსებული ინფრასტრუქტურის გაუმჯობესებასა და ახალი ინფრასტრუქტურული პროექტების განხორციელებას დაეთმობა.
ზესტაფონის მუნიციპალიტეტში 2013-2017 წლებში ადგილობრივი მნიშვნელობის გზების სარეაბილიტაციოდ და მშენებლობისათვის დახარჯული იქნა 18,6 მლნ. ლარზე მეტი, რაც 114 კმ-ს შეადგენს. შიდა გზებზე აღნიშნულ პერიოდში 18,6 მლნ. ლარი იქნა დახარჯული, რაც 114 კილომეტრამდე გზას მოიცავს. 2018-2020წლებისთვის ადგილობრივ გზებზე კიდევ დამატებით 19,3 მლნ. ლარის დახარჯვაა გათვალისწინებული, რაც ახალ დამატებით 180 კმ. გზის მოწყობას ნიშნავს. აღნიშნულ პერიოდში მუნიციპალიტეტში აშენებული იქნა 3 და რეაბილიტირებული იქნა 1 ხიდი და ამ მიზნით გაწეულმა ჯამურმა ხარჯმა 37 ათასი ლარი შეადგინა.
2013-2017 წლებში ზესტაფონის მუნიციპალიტეტში მნიშვნელოვნად გაიზარდა წყალმომარაგების ქსელი (55 კმ) და აბონენტების რაოდენობა (2768) და წყალმომარაგების და საკანალიზაციო ქსელის განვითარებაზე ამ პერიოდში 7,6 მლნ. ლარი დაიხარჯა.
გარდა ამისა, 2013-2017 წლებში, მუნიციპალიტეტში განხორციელდა მნშვნელოვანი ინფრასტრუქტურული პროექტები, როგორიცაა:
ზესტაფონი-ბაღდათის ს/გზის კმ6-კმ10 მონაკვეთის პერიოდული შეკეთების სამუშაოები (5კმ)- 1.24 მლნ. ლარი.
ზესტაფონი_ბაღდათის  ს/გზის მე-10-ე  კმ-ში დაზიანებული ქვედა საყრდენი კედლის აღდგენის სამუშაოები - 179 ათასი ლარი.
ზესტაფონი-ბაღდათი ს/გზის კმ1-კმ5 მონაკვეთის პერიოდული შეკეთების სამუშაოები - 1,64 მლნ. ლარი.
ამჟამად მიმდინარეობს ზესტაფონი-ბაღდათის ს/გზის მე-3 კმ-ზე მდ. ყვირილაზე ახალი სახიდე გადასასვლელის მშენებლობა - 6,0 მლნ. ლარი; ტაბაკინის წმინდა გიორგის სახელობის მამათა მონასტერთან მისასვლელი საავტომობილო გზის რეაბილიტაცია - 921 ათასი ლარი; ქ. ზესტაფონის წყალმომარაგების სისტემის რეაბილიტაცია - 4,88 მლნ. ლარი
ასევე 2018 წლიდან მუნიციპალიტეტში დაგეგმილი მნიშვნელოვანი ინფრასტრუქტურული პროექტების განხორციელება:
· ზესტაფონის მუნიციპალიტეტში სოფ. როდინაულის სასოფლო გზის რეაბილიტაცია - 5,18 მლნ. ლარი.
· ზესტაფონის წყალმომარაგების სისტემის რეაბილიტაცია - 50,6 მლნ. ლარი.
· ზესტაფონის  წყალარინების ქსელის რეაბილიტაცია, წყალარინების  გამწმენდი ნაგებობის მშენებლობა - 44,8 მლნ. ლარი.
2018-2020 წლებში ზესტაფონის მუნიციპალიტეტში სხვადასხვა სახის არსებული ინფრასტრუქტურის რეაბილიტაციისა და ახალი ინფრასტრუქტურის შექმნის მიზნით, დაგეგმილია დაახლოებით 1 მლრდ 335 მლნ ლარის ღირებულების პროექტების განხორციელება (დანართი #4).

5. ეკონომიკური აქტივობა (საწარმოები, ვაჭრობა, მომსახურება, სახელმწიფოს თანადაფინანსებით შექმნილი საწარმოები)
სახელმწიფო პროგრამის „აწარმოე საქართველოში“ ინდუსტრიული კომპონენტის ფარგლებში ზესტაფონის მუნიციპალიტეტში მხარდაჭერილია 2 კომპანია:
· სოფელ ქვედა საქარაში დაფინანსდა შპს „ჯორჯიატურ“გაყინული კვების პროდუქტების წარმოების კუთხით და დაფინანსების თანხა შეადგენს 800 ათას ლარს. პროექტის ფარგლებში დასაქმდა 87 ადამიანი.
· სს „საქკაბელი“ - კაბელის, პოლივინილქლორიდის გრანულების წარმოების კუთხით დაფინანსდა და დაფინანსებული თანხა შეადგენს 2 მლნ. 700 ათას ლარს. პროექტის ფარგლებში დამატებით დასაქმდა 35 ადამიანი.
პროგრამის „აწარმოე საქართელოში“ სპეციფიკიდან გამომდინარე საკმაოდ რთულია შემდგომი წლებისთვის ზუსტი საპროგნოზო გათვლების დადგენა. რამდენადაც, ეს მიმართულება მთლიანად დამოკიდებულია კერძო სექტორის მხრიდან წამოსულ ინიციატივებსა და წინადადებებზე. საქართველოს ეკონიმიკისა და მდგრადი განვითარების სამინისტრო გამოთქვამს სრულ მზადყოფნას, მხარდაჭერილი და წახალისებული იქნეს კერძო სექტორისა და მეწარმეების ის ინიციატივა თუ წინადადება, რომელიც დააკმაყოფილებს სამინისტროს ეგიდით განხორციელებულ ამა თუ იმ პროგრამის საკვალიფიკაციო მოთხოვნებს და რომელიც მუნიციპალიტეტში საწარმოთა გაძლიერებასა და ახალი სამუშაო ადგილების შექმნასთან იქნება დაკავშირებული.
 რაც შეეხება მიკრო და მცირე მეწარმეობის მხარდაჭერის პროგრამის (ე.წ. 5000 ლარიანი გრანტები) ნაწილს, ამ მხრივ ზესტაფონის მუნიციპალიტეტში სუბსიდიის სახით გაიცა 358 ათას 664 ლარი. აღნიშნული დაფინანსებით ზესტაფონის მუნიციპალიტეტის ტერიტორიაზე განხორციელდა 54 პროექტი და აღნიშნულით ისარგებლა 76-მა ბენეფიციარმა.
წინა წლების დინამიკისა და სახელმწიფო ბიუჯეტიდან გამოყოფილი სუბსიდირების თანხების მოცულობის გათვალისწინებებით, არის რეალური შესაძლებლობა ამ პროგრამის ფარგლებში შემდგომ პერიოდში მუნიციპალიტეტში ათვისებული იქნეს დამატებითი თანხები, რაც დამატებით ახალი პროექტების განხორციელებისა და დამატებითი სამუშაო ადგილების შექმნის შესაძლებლობას იძლევა.
მთლიანად იმერეთის რეგიონში, „აწარმოე საწართველოში“ და  „მიკრო და მცირე მეწარმეობის მხარდაჭერის“ სახელმწიფო პროგრამების ფარგლებში 2018-2021 წლებში საპროგნოზოდ 5 მლნ. 800 ათასი ლარი დაიხარჯება და ამ პროგრამებით დაახლოებით 1000-მდე ახალი თუ უკვე მოწმედი საწარმო და ფერმერი ისარგებლებს. აღნიშნული სახელმწიფო პროგრამების ფარგლებში რეგიონში დამატებით დაახლოებით 500 ახალი სამუშაო ადგილი შეიქმნება, მათ შორის 50 უშუალოდ ზესტაფონში.


6. ენერგეტიკა (ენერგეტიკის ობიექტები, ელექტროფიკაცია, გაზიფიკაცია)
2013-2017 წლებში ზესტაფონის მუნიციპალიტეტში ელექტროფიცირებაზე დახარჯულმა თანხის მოცულობამ 2 მლნ. 14 ათასი ლარი შეადგინა და ელექტროფიცირება დამატებით შეეხო 426 აბონენტს. დამატებით აშენდა 279 კმ. ელექტროგადამცემი ხაზი. 
იმერეთის რეგიონში დაგეგმილია 500 კვ- იანი „ჯვარი-წყალტუბო“ ეგხ-ის მშენებლობა, რომლის წინასწარი შეფასება დასრულდება 2020 წლისთვის და ღირებულება შეადგენს 50,7 მლნ ევროს.


7. ტურიზმი (ტურისტული ობიექტები, სასტუმროები, კურორტები, კვების ობიექტები)
ტურისტული ინფრასტრუქტურის სრულყოფა-განვითარება და ტურისტული მარშრუტების ოპტიმიზაცია წარმოადგენს ერთ-ერთ მთავარ პრიორიტეტს რეგიონებისათვის და ბუნებრივია, მათ შორის, ზესტაფონის მუნიციპალიტეტისთვისაც.
ამ მხრივ, მუნიციპალიტეტში არსებული ისტორიული ძეგლებისა და ტურისტული ობიექტების პოპულარიზაციის მიზნით დამზადდა საინფორმაციო ბანერები; სოფელ ტაბაკინში VII-VIII ს. წმიდა გიორგის სახელობის მამათა მონასტრამდე მისასვლელი გზის მშენებლობა; მოეწყო საფეხმავლო მარშუტი სოფ. კასხიდი-სოფ. საკრაულა-სოფ. ტაბაკინი.
მუნიციპალიტეტში ტურისტული პოტენციალის მაქსიმალურად სრულყოფილად გამოვლენისა და ათვისებისათვის, განსაკუთრებით აგროტურიზმისა და ეთნოტურიზმის კომპონენტის, ასევე სოფლად მცირე საოჯახო სასტუმრო ინფრასტრუქტურის განვითარების კუთხით, მნიშვნელოვანია სახელმწიფოს მიერ ინიცირებულ ისეთ პროექტებში ადგილობრივი ფერმერებისა თუ მეწარმეების აქტიური ჩართვა, როგორებიცაა აწარმოე საქართველოში, „მიკრო და მცირე მეწარმეობის მხარდაჭერის პროგრამა“ (ე.წ. 5000 ლარიანი გრანტები), „დანერგე მომავალი“.


წიაღით სარგებლობა და გარემოს დაცვა 
ზესტაფონის მუნიციპალიტეტის ტერიტორიაზე 2013-2017 წლებში ადგილობრივ მოსახლეობისთვის ინდივიდუალური საყოფაცხოვრებო სარგებლობის მიზნით გაცემულია 26306 ათასი კუბური მეტრი მერქნული რესურსი (შეშა). მათ შორის, სოციალურად დაუცველ ოჯახებზე გაცემული შეშა 150 კუბურ მეტრს შეადგენს.
საქართველოს გარემოსა და ბუნებრივი რესურსების დაცვის სამინისტროს ეგიდით ამ პერიოდში დამატებით გაკეთდა ტყის მასივებიდან მერქნული რესურსის გამოსატანად საჭირო ახალი გზის რამდენიმე მონაკვეთი.
2017 წელს დაწყებულ იქნა საჯარო სკოლის შეშით მომარაგების პროგრამა, რაც სათბობი რესურსით უზრუნველყოფის გარდა გულისხმობს სამინისტროს მიერ სერვისის გაუმჯობესებას - საქართველოს მეცნიერებისა და განათლების სამინისტროს მიერ წარმოდგენილი მოთხოვნების საფუძველზე, მუნიციპალიტეტის ტერიტორიაზე არსებული ყველა საჯარო სკოლა ადგილზე მიწოდებით მიიღებს მოთხოვნილ მერქნულ რესურსს (შეშა).
2017 წელს დაიწყო მუნიციპალიტეტის ტერიტორიაზე არსებული წაბლნარი კორომების აღდგენის პროექტი, რაც მოიცავს ტყის ეკოსისტემების აღდგენისთვის საჭირო კომპლექსური ღონისძიებების ჩატარებას - სანიტარულ ჭრებს, ჩახერგილობისაგან გაწმენდასა და ტყის აღდგენის ღონისძიებებს.
გარემოს ეროვნული სააგენტო ახორციელებს  ჰაერის როგორც ინდკატორულ, ასევე სტაციონარულ გაზომვებს,  ნიადაგის, ზედაპირული წყლებისა და რადიაციული ფონის, გეოლოგიური და ჰიდრომეტეორლოგიური საფრთხეების მონიტორინგს.

